
Қазақ халқының 
батыры. Қазақстанда 
1916 жылы өріс алған 
Ұлт-азаттық 
көтерілістің басшысы. 



Иманов Амангелді Үдербайұлы (1873-1919) – халық 
батыры, қазақ халқының 1916 жылғы ұлт-азаттық 
көтерілісін ұйымдастырушылардың бірі, Кенесары 
Қасымовтың үзеңгілес серігі Иман батыр Дулатұлының 
немересі. Бұрынғы Торғай уезі Қайдауыл болысында 
туған. Əкесі шаруа баққан, момын кісі болған. Шешесі 
Қалампыр Қақуқызы медресе бітірген. Амангелді əуелі 
ауыл молдасынан 2 жыл оқып, кейін Тасыбай, 
Тəшмағамбет ишандардың медресесіне түсті. 
Медреседе 4 жыл оқыған ол түрік, парсы, араб тілдерін 
меңгерді. 7 жасында əкесі, одан 5 жыл кейін шешесі қайтыс болып, жастайынан жетім 

қалады. Ауқатты адамдарға жалға тұрып жүріп, еңбекші халықтың тартқан 
қайғы-қасіретін, ауыр тұрмысын көреді. Оның бойында самодержавиеге, 
қоғамда тереңдеп кеткен əлеуметтік теңсіздік пен езгіге деген өшпенділік осы 
кезден-ақ қалыптаса бастады. Байқоңыр көмір кенінде темір ұстасы болған 
жылдары орыс жұмысшыларымен араласып, таптық сана-сезімі оянады. 
1905-1907 жылдары орыстың 1-революциясының азаттық идеясы ықпалымен 
шаруалардың байларға қарсы қарулы күресіне қатысады. Социал-
демократтардың жергілікті жердегі большевиктер тобымен тығыз байланыс 
жасап, шаруалар бұқарасының ұлт-азаттық күресін басқарушы ретінде бүкіл 
Торғай даласына атағы жайылды. 1896-1908 жылдары патша өкіметі оны 
"сенімсіз" адам деп тауып, бірнеше рет түрмеге отырғызды.



1916 жылғы ұлт-азаттық көтеріліс
Аманкелдінің есімі қазақ халқының тарихындағы аса бір даңқты кезең — 
1916 жылғы ұлт-азаттық көтеріліспен тығыз байланысты. Империализм 
қайшылықтарының шегіне жете шиеленісуінің нағыз айғағы болған бұл 
көтеріліс патша өкіметінің отаршылдық саясатына қарсы бағытталып, 
халықтың бостандығын көздеді. Бұқара халықтың бұл қозғалысы қазақ 
жігіттерін майдандағы қара жұмысқа алу жөніндегі патша үкіметінің 1916 
жылғы 25 маусымдағы жарлығынан кейін өрістей түсті. Аманкелді 
Қостанай, Ақтөбе, Ырғыз, Атбасар, Перовск т.б. қалаларға өз өкілдерін 
жіберіп, жұмысшы-шаруаларды патша өкіметіне қарсы күреске шақырaды. 
Төзгісіз қанауға ұшырап, жерінен айырылған қазақ 
кедейлері Аманкелдінің отрядына лек-легімен 
келіп қосылып жатты. 1916 жылдың қазан айында 
тек Торғай мен Ырғыз уездерінде ғана 20 шақты 
отряд құрылады. Аманкелді отрядтарға қатаң 
тəртіп енгізді. Көтерілісшілерді қару-жарақты 
қолдана білуге жөне соғыс өнерін меңгеруге 
үйретті. 



1916 жылғы ұлт-азаттық көтеріліс суреттері



1916 жылғы Амангелді Иманов бастаған көтеріліс
Қазақтарды тыл жұмыстарына алу жөніндегі патша Жарлығы Орынборға 
1916 жылғы 28 маусымда жетті. Торғай облысының əкімшілігі 
метрополияның тікелей өкілдігі ретінде патша жарлығын сөзсіз, 
бұлжытпай орындау жөнінде шешім қабылдады. Алайда халық назарлығы 
күн санап өсе түсті. Қостанай, Ырғыз, Ақтөбе уездерінде шаруалардың 
стихиялық бас көтерулері басталды. Көтерілусішілер тау  шатқалдарына 
топтасып, пошта бекеттеріне шабуыл жасады, темір жолды бұзды, 
болыстык басқармаларды талқандап, болыстарды өлтірді. Көтеріліс 
Солтүстік Қазақстанның көптеген облыстарын қамтыды.



Торғай уезінде Амангелді Иманов бастаған 
ірі көтерілісшілер жасағы құрылды. 
Көтеріліске дейін-ақ Амангелді даладағы 
халық бостандығын жақтаушы, отарлық 
тəртіптің бітіспес қарсыласы ретінде 
танылған еді. Ол бірнеше рет түрмеге де 
түсті, заңсыз сотталған жерлестерінің 
ісімен Петербургке те сапар шекті.



1916 жылы шілдеде Амангелді шашыранды қазақ жасақтарын 
көтерілісшілердің бірыңғай сапына жинай бастады. Көтерілісшілер 
Амангелдіні көтерілісшілер əскерінің бас колбасшысы — сардарбек, 
Оспан Шолақты оның көмекшісі етіп, Əбдіғапар Жанбосыновты хан етіп 
сайлады. Амангелдінің əскері көтерілісшілердің басқа жасақтарынан 
ұйымдасқандығы жəне тəртібімен ерекшеленді. Сарбаздар ондық, 
жүздіктер мен мыңдықтарға бөлінді. Басқару жұмысы штаб міндетін 
атқарған Əскери Кеңес арқылы жүзеге асырылды. Кеңес жанында 
барлық əкімшілік мəселелерді шешіп отыратын хатшылық жұмыс істеді, 
пошта орналасты. Басшы орталық жанындағы əділқазылар алқасы əр 
түрлі заңдық мəселелерді шешумен, арыздарды, шағымдарды 
қараумен айналысты. Бейбіт халық пен сарбаздардың арасындағы 
даулы мəселелерді басшы орталық əрбір мың шаруашылыққа 
тағайындаған елбегі (əкімшілік жетекшісі) шешті.     Көтерілісшілер үшін 
салықтар мен азық-түлікті жасакшылар жинады, қаражат жөніндегі 
жұмыстарды арнайы тағайындалған казынашы атқарды.


